
GOUVENE CUOMO ANONSE GEN LOKAL VAKSINASYON ETA A K AP OUVE NAN
SUNY STONY BROOK, NAN PIS KOUS AQUEDUCT LA, NAN SUNY POTSDAM AK
NAN AYEWOPO ENTENASYONAL PLATTSBURGH LA

Gen plis pase 7 milyon moun New York ki kalifye kounye a men Eta a resevwa
selman 250 mil/semén nan men gouvenman federal la

Yo bay tout vaksen yo sou randevou selman; yo bay randevou pou dezyém doz la
touswit apre premye doz la

Klike isit la pou konnen si ou kalifye ak pou pran randevou avek founise k ap bay
vaksen yo

Klike isit la pou we foto yo

Jodi a Gouvéné Andrew M. Cuomo te anonse lokal vaksinasyon eta a ap jere yo ki nan
SUNY Stony Brook, nan Pis Kous Aqueduct la, nan SUNY Potsdam ak nan Ayewopo
Entenasyonal Plattsburgh la ouve kounye a epi ap vaksinen moun New York ki kalifye
yo kont viris COVID-19 la. Yo bay tout vaksen yo sou randevou selman. Pou konnen si
yo kalifye epi pou pran randevou pou resevwa premye doz la, moun New York yo kapab
sevi ak aplikasyon 'Am | Eligible' eta a oswa rele liy éd pou vaksinasyon Eta New York
la (New York State Vaccination Hotline) nan 1-833-NYS-4VAX (1-833-697-4829). Yo
bay randevou yo pou resevwa dezyem doz la nan lokal sa yo an pesonn apre premye
doz la. Moun New York yo pa dwe eseye pran dezyém randevou yo a Sou enténet.

Lokal sa yo ajoute sou pwogré New York te fé semen pase a |é lokal vaksinasyon an
mas eta a ap jere yo te ouve nan Sant Jacob J. Javits la, nan Westchester Convention
Center, sou Teren Ekspozisyon Eta New York la (New York State Fairgrounds), nan
Jones Beach, ak nan SUNY Albany. Pral gen lot lokal ki pral ouvé nan jou k ap vini yo.

Se gouvenman federal la ki deside ki kantite vaksen Eta New York ap resevwa. Gen
plis pase 7 milyon moun New York ki kalifye kounye a pou vaksen COVID la, men eta a
resevwa selman 250,000 doz pa semén nan men gouvenman federal la. Poutét kantite
limite gouvenman federal la bay la, randevou yo fin plen rapidman. Tanpri rele
depatman sante, famasi, dokte oswa lopital ki bo lakay ou a pou plis enfomasyon e pou
pran randevou.


https://am-i-eligible.covid19vaccine.health.ny.gov/
https://www.flickr.com/photos/governorandrewcuomo/albums/72157717946014327
https://am-i-eligible.covid19vaccine.health.ny.gov/

"Priyorite nimewo en nou se vaksinen moun New York yo e nou kontinye agrandi rezo
lokal nou an pou akonpli bi sa a", Gouvéne Cuomo te deklare. "Non selman n ap fe
pati pa nou an nan distribye vaksen an nan fason ki pi rapid ak efikas posib, men nou fe
sa yon priyorite prensipal nou pou nou garanti distribisyon an fet yon fason jis ak ekitab.
Sel sa ki jennen pwogré nou se gouvenman federal la ki pa bay kont apwovizydonman
vaksen."

Men adrés nouvo lokal vaksinasyon yo:

SUNY Stony Brook Innovation and Discovery Center
1500 Stony Brook Road
Stony Brook, NY

Aqueduct Race Track - Racing Hall
110-00 Rockaway Boulevard
South Ozone Park, NY

SUNY Potsdam Marcy Hall Field House
5 Tupper Lake Drive
Potsdam, NY

Plattsburgh International Airport - Connecticut Building
213 Connecticut Road
Plattsburgh, NY

Pliske apwovizyonman federal la vreman limite kapasite pou distribiye vaksen an anpil,
nou ankouraje Nouyoke yo pou yo rete pasyan e nou konseye yo pou yo pa prezante
nan sit vaksinasyon yo san randevou. Gran rezo distribisyon New York la ak gwo
popilasyon moun ki kalifye yo depase lontan kantite vaksen ki soti nan men gouvénman
federal la, ki ap rive ak yon to apepre 250,000 doz pa semeén. Poutet sa, Nouyoke ki
kalifye yo ta dwe pare yo pou resevwa yon dat randevou jis nan 14 semén oswa menm
pi ta.

